
SAK 16/07 STRATEGISK FORVALTNINGSPLAN RV7 OG RV52 
 
Saksopplysning 
Statens vegvesen Region sør har starta eit arbeid med ein langsiktig, strategisk 
forvaltningsplan for riksveg 7 og riksveg 52. 
 
Bakgrunn for prosjektet er auka trafikkgenerering som følgje av Hallingdal som stor og viktig 
reiselivsdestinasjon. For Hallingdal er det ei planlagt auka satsing på reiseliv. 
Statens vegvesen ynskjer å sjå denne utviklinga i samanheng med utviklinga av Rv7 og Rv52: 

• Kor stort er det totale utbyggingsvolumet som er synleggjort i kommuneplanane? 
• Korleis vil trafikkutviklinga på riksveg 7 bli dersom heile eller deler av 

utbyggingspotensialet blir realisert? 
• Innanfor kva tidsrammer er realisering av kommuneplanane realistisk? 
• Korleis vil utviklinga kunne påverke forvaltninga av riksveg 7 både lokalt og i sum? 
• Kva verkemiddel er tilgjengelige i forvaltninga av riksveg 7 sett i relasjon til 

utviklinga, og korleis kan ein forhalde seg til utviklinga i sum? 
• Til grunn for spørsmålsstillingane ligg ei bekymring for korleis ein vil vera i stand til å 

ivareta ei samordning av areal- og transportutviklinga i regional samanheng. 
 
Intensjonen er å skape forståing hjå lokale, regionale og sentrale styresmakter for 
samanhengen mellom kommunane sine ynskjer om arealutvikling og kva riksveg 7 og riksveg 
52 tålar av trafikkutvikling.  
Målet for arbeidet er å etablere ein forvaltningspraksis med sikte på å sikre funksjonaliteten 
for riksveg 7 og riksveg 52, i påvente av utbygging til ønska standard. 
 
Hovudmålsettingane med arbeidet vil vera 3-delt: 

• Peike på og skapa forståing for samanhengen mellom kommunane sine ynskjer om 
arealutvikling og kav vegen tålar av trafikkutvikling. 

• Utvikle ein langsiktig, strategisk forvaltningsplan for å sikre ein balansert utvikling av 
vegen og ”dens omgivelser” i regionalt perspektiv. 

• Utvikle ein reknearkbasert modell for ajourhald og verifisering av samanhengen  
mellom arealbruksutvikling i reiselivssamanheng og trafikkgenerering. 

Vedlagt prosjektplan beskriv prosjekt med målsettingar, organisering og framdriftsplan. 
 
Regionrådet for Hallingdal er invitert til å oppnemne ein person frå den administrative leiing 
til å delta i arbeidsgruppa og ein representant for politikarane i Regionrådet til 
referansegruppa. 
Alle kommunane i Hallingdal er invitert til å delta med ein representant kvar i 
referansegruppa. 
 
 
Vurdering 
Det kan vera positivt at det blir teke initiativ til ein strategisk forvaltningsplan for 
riksveg 7 og riksveg 52. Innleiingsvis trur eg det kan vera viktig å presisere nokre prinsipielle 
problemstillingar. Utgangspunktet har vore og er at vegane skal vera eit hjelpemiddel for 
at planlagt og prioritert utvikling kan gjennomførast. M.a.o. vegane må ikkje bli eit 
hinder for å nå dei mål som er sett, det blir viktig å ha ein standard som står i forhold til 
utviklinga. 
Etter mitt syn burde derfor utgangspunktet for forvaltningsplanen fyrst og fremst vera å skape 
ei forståing hjå sentrale styresmakter for samanhengen mellom ynskt distriktsutvikling og den 



nasjonale satsinga på reiseliv, sett i forhold til behov for kva riksveg 7 og riksveg 52 tålar av 
trafikkutvikling.  
 
I denne samanheng kan det vera verdt å sitere to sentrale stortingsmeldingar: 
St.meld. nr. 21 (2005-2006) Hjarte for heile landet Om distrikts- og regionalpolitikken 
St.meld. nr. 024 (2003-2004) Nasjonal transportplan 2006–2015 
 
Ein godt utbygd og vedlikehalden samferdselsinfrastruktur med gode og landsomfattande 
tilbod av transport-, post- og teletenester er viktig for folks velferd, verdiskaping og 
konkurranseevne for næringslivet. 
 
Regjeringa meiner at godt utbygde vegar er nødvendig for å oppretthalde strukturen i 
busetnaden og redusere avstandsulemper for næringslivet. 
 
Regjeringa legg stor vekt på å redusere avstandsulempene og sikre eit likeverdig 
samferdselstilbod i alle delar av landet, tilpassa behov og utfordringar. 
 
Ulike regioner har ulike behov for infrastruktur og transporttilbud. Regjeringen vil sikre 
bosettingen, verdiskapingen og levedyktige lokalsamfunn over hele landet. Regjeringen vil 
føre en framtidsrettet og mulighetsorientert distrikts- og regionalpolitikk, og vil legge til rette 
for at det skapes varige og lønnsomme arbeidsplasser. 
 
Hallingdal er den regionen i Norge der reiseliv betyr relativt mest, både for verdiskapning og 
målt i antall overnattinger pr. innbygger i regionen. 
 
Ein strategisk forvaltningsplan skal etter mitt syn vera eit hjelpemiddel for å vera i framkant 
med utviklinga av vegane, i forhold til den utvikling som skjer i Hallingdal. Det må ikkje bli 
slik at forvaltningsplanen blir eit verktøy som kan hindre/stoppe utbygging i påvente av ei 
opprusting av vegen, dette vil fort kunne bli ei sovepute . I tillegg vil det utan tvil kunne bli 
konkurransevridande i forhold til andre regionar. Ei slik tilnærming vil etter mitt syn ikkje 
vera i tråd med nasjonale Nasjonal Transportplan, nasjonale målsettingar for distriktsutvikling 
og satsing på reiseliv. Det vil heller ikkje vera i tråd med fylkesplanen for Buskerud: ”I øvre 
del av Buskerud gjennomføres en fortsatt satsing på reiseliv. Til reiseliv hører hyttebygging, 
natur- og kulturbaserte opplevelser og annet næringsliv som yter tjenester til turister og 
hyttebrukere.”  
Eller Strategisk plan for Hallingdal: ”Vidareutvikle Hallingdal til den fremste 
reiselivsregionen i landet.” 
Forvaltningsplanen må i fyrste rekkje vera eit hjelpemiddel for å vera i framkant med 
nødvendig vegutbygging. 
 
Forslag til vedtak 
1. Regionrådet for Hallingdal vil presisere at ein strategisk forvaltningsplan for 

riksveg 7 og riksveg 52, skal vera eit hjelpemiddel for at planlagt og prioritert utvikling 
kan gjennomførast. 
Utgangspunktet for forvaltningsplanen må vera å skape ei forståing hjå sentrale 
styresmakter for samanhengen mellom ynskt distriktsutvikling og nasjonale satsing 
på reiseliv, sett i forhold til dei behov riksveg 7 og riksveg 52 har.  
 

2. I samband med det arbeidet som skal gjerast bør det og vurderast kva konsekvensar 
tungtrafikken har for Rv7 og Rv52. 



3. Som representant i referansegruppa oppnemne Regionrådet for Hallingdal …… 
4. Som representant i styringsgruppa oppnemne Regionrådet for Hallingdal …….. 
 
 
Ål 16.3.2007 
 
Knut Arne Gurigard 
Dagleg leiar 
 
 
Vedlegg:  Brev frå Statens vegvesen 7.3.2007 
  Prosjektplan, dat. 6.3.2007 

